
ஶ்ரீலக்ஷ்மீநாராயணஸ்தோத்ரம் 2

அத²ஶ்ரீலக்ஷ்மீநாராயணஸ்தோத்ரம் ।
ஸத்யவ்ரதக்ஷேத்ரலலாமபூ⁴தோ பா³ஹாஸரித்தீரவிராஜமாந: ।
மகி²ப்ரக்ரு’ஷ்டோஹ்யரஶாணிபாலை நாராயணோ யத விபா⁴தி லக்ஷ்ம்யா ॥ 1॥
ஆத்ரேயகோ³த்ராம்பு³தி⁴பூர்ணசந்த்³ரை:ஆசாரஶீலைரபி⁴தோ வரிஷ்டை:² ।
ஆஶாஸ்யமாந: பரப⁴க்தியுக்தை: நாராயணோ பா⁴தி ஸஹைவ லக்ஷ்ம்யா ॥ 2॥
ஶ்ரீவைஷ்ணவாக்³ரேஸரமாநநீயா:ஆசார்யவர்யா ஜக³தி ப்ரஸித்³தா:⁴ ।
ஸத்ஸம்ப்ரதா³யாவநப³த்³த⁴தீ³க்ஷா: த்வயா ப்ரதா³த்தா ஜக³தாம் விபா⁴ந்தி ॥ 3॥
பா⁴க்³யம் ஜக³த்யாமுபவர்ணநீயம் த்வதீ³யஸேவாப²லமாமநந்தி ।
அஸ்தோகதி³வ்யாத்⁴வரவேதி³போ⁴க்³யே ஜாநேऽக்³ரஹாரே தவ பா⁴க்³யமேதத் ॥ 4॥
இஷ்டார்த²ஸித்³த்⁴யை ப⁴வதோபதி³ஷ்டமிஷ்ட்யாதி³கம் பூ⁴ரி க்ரு’தம் ஹி யத்ர ।
யஜ்ஞோ ஹி நாராயணநாமரூப: த்வமத்ர பா⁴ஸீதி விபா⁴வயே த்வாம் ॥ 5॥
ஆத்ரேயகோ³த்ரைகஜநிப்ரக்ரு’ஷ்டா: த்³விஜா த்³விஜத்வம் ப்ரதிபத்³யமாநா: ।
பூ⁴யஸ்தராம் விஷ்ணுபதே³ சரந்த: விபா⁴ந்தி துஷ்டஸ்த்வமிஹாஸி பூ⁴த்யை ॥ 6॥
நாராயண த்வம் ரமயா ஸமேத: ப்ராசீம் தி³ஶம் வீக்ஷ்ய முஹு: ப்ரஸந்ந: ।
குதோ ந ஜாநே பரமம் ரஹஸ்யம் யூபோஜ்ஜ்வலம் ஸ்தம்ப⁴மவேக்ஷஸே கிம் !॥ 7॥
யஜ்ஞஸ்ய ஸாக்ஷீ ஸ்தி²ர ஏவ லோகே யஜ்ஞஸ்த²லீ சாபி விபா⁴தி ஸுஸ்தா² ।
ததோऽபி⁴ஜாதாவஸதோऽக்³ரஹார: விஶ்வப்ரஸித்³தோ⁴ऽப்யது⁴நா த்வயைவ ॥ 8॥
காஞ்ச்யுத்தராசோத்தமதாம் ப்ரணீதா யஜ்ஞைர்ஹி ஸஜ்ஜை: கில யாயஜூகை: ।
அத்ர்யந்வவாயாந்வயவித்³வத³க்³ர்யை:ஸுஸ்வத்⁴வரைரத்⁴வரவேதி³தீ³ப்ரை:॥ 9॥
ஶ்ரீவாதி³ஹம்ஸாம்பு³த³ஸூரிவர்ய வம்ஶாவதம்ஸை: கில விப்ரவர்யை: ।
ஶ்ரீஶ்ரீநிவாஸாத்⁴வரிபி:⁴ ப்ரதிஷ்டா²ம் ப்ராப்தோऽக்³ரஹாரோஹ்யரஶாணிபாலை ॥ 10॥
ப்ரதிஷ்டி²தஸ்த்வம் நிஜபூ⁴ம்நி நித்யம் ப்ரதிஷ்டி²தஸ்த்வம் பரமாக்³ரஹாரே ।
புந: ப்ரதிஷ்டா² ப⁴வத: ப்ரஶஸ்யா சிராய நாராயண !ஸந்நித⁴த்ஸ்வ ॥ 11॥

யமப்பயம் ப்ராஹ்வயதிஸ்ம ஹ்ரு’ஷ்டோ வரப்ரதோ³ வாரணஶைலமூர்த்⁴நி ।
தே³வாதி⁴ராஜோऽப்பயதீ³க்ஷிதோऽஸௌ கூடஸ்த² ஏவாப⁴வத³த்ரிகோ³த்ரே ॥ 12॥
கல்யாணகுல்யா கமநீயயூப: கார்ஶ்யம் குத: ப்ராப ந வேத்³மி தத்த்வம் ।
க்ஷமஸ்வஸர்வாநபராத⁴வர்கா³ந் ரு’த்³த்⁴யைஸமீக்ஷஸ்வஸுதா⁴கடாக்ஷாத்॥ 13॥
கல்யாணகுல்யாம்ரு’தவாஹிநீ ஸ்தாத் யூப:ஸமுச்ச்²ராயமுபைது பூ⁴ய: ।
த்வதீ³யதா⁴மோஜ்ஜ்வலதாமுபேயாத் ஆராத⁴நம் தே நவதாம் ப்ரத³த்³யாத் ॥ 14॥
காஞ்சீக⁴டாம்ப்³வித்யபி⁴தா⁴நபா⁴ஜ:ஶ்ரீவேங்கடாசார்யமுகா:² கவீந்த்³ரா: ।
யத்ஸந்நிதா⁴நாத் அதுலாம் ப்ரதிஷ்டா²ம் ஸம்ப்ராப்ய நாராயண ஸம்விபா⁴ஸி ॥ 15॥
த³ப்⁴ரேதரே தா⁴மநி வர்த⁴மாநோ த³ப்⁴ரம் பரம் தா⁴ம ஸமாஶ்ரிதோऽஸி ।
அத³ப்⁴ரத்³ரு’ஷ்ட்யா ஸ்வயமேத⁴மாந: ப⁴த்³ராணி நாராயண ஸம்விதே⁴யா:॥ 16॥
விதி⁴ப்ரணீதே ஸுப⁴கே³ऽஶ்வமேதே⁴ ஸமுத்³ப⁴வந் ஶ்யாமலஹவ்யவாஹ: ।
அஸ்தோகபோ⁴க்³யாத்⁴வரஹவ்யபோ⁴க்தா நயத்யஹோ தாந் ஸ்வபுரம் ஸ்ம தே³வ: ॥
17॥
கலி: ப்ரது³ஷ்ட: கவயோऽபி நஷ்டா: கல்யாணகுல்யாப்யம்ரு’தேந ஹீநா ।
ஜாதாஶ்ச தூ³ரே ஸுக²ஜீவிகாயை பரந்து நாராயண ஸுஸ்தி²ரோऽஸி ॥ 18॥
பூதோऽக்³ரஹாரோ மக²ஜாலக்ரு’த்யா பூதா ஸ்த²லீ ஸத்பத³ரேணுபூர்ணா ।
பூதா வயம் க்³ராமஸுநாமத்⁴ரு’த்யா வஸேம நாராயண தே கடாக்ஷை:॥ 19॥
ஶ்ரீஸூக்தஹோமேந க்ரு’தேந ப⁴க்த்யா க்³ராமஸ்ஸம்ரு’த்³தி⁴ம் ஸகலாமுபைது ।
தே³வஸ்ஸமாராத⁴நஸம்ப்ரஹ்ரு’ஷ்ட:அபீ⁴ஷ்டதா³யீ ஸததம் விபா⁴து ॥ 20॥
அத்ர்யந்வவாயே ஜநிமேத்ய ஸேவா ரதேந மாவாஸரகூ⁴த்தமேந ।
ப⁴க்த்யா க்ரு’தம் ஸ்தோத்ரமித³ம் பட²ந்த: லக்ஷ்மீகடாக்ஷேண விபா⁴ந்து லோகே ॥
21॥
லக்ஷ்மீ நாராயணம் தே³வம் மந்தி³ரம் நூதந நிர்மிதம் ।
ரக்ஷிதாம் யாக³ஶாலாம் ச த்³ரு’ஷ்ட்வா துஷ்டிம் ப⁴ஜேமஹி ॥ 22॥
இதி ஶ்ரீநிவாஸராக⁴வந் விரசிதம் ஶ்ரீலக்ஷ்மீநாராயணஸ்தோத்ரம் ஸம்பூர்ணம் ।
NA

